
Annotatsiya. Axborotlashgan jamiyat yaratish yo„lida yuksak ma‟naviyatga 

ega bo„lgan kadrlar tayyorlash – bugungi ustuvor vazifa, davr taqozosidir. 

Jahondagi  globallashuv jarayonida mamlakatlar, iqtisodiy tizimlar va odamlar 

o„rtasidagi keng miqyosli aloqalarning rivojlanishiga asos bo„ldi. Global axborot 

tarmoqlari (Internet, uyali va sun‟iy yo„ldosh aloqasi) yangi transport vositalarining 

turlari, intellektual mulk, xizmatlar va xalqaro savdo taraqqiyoti, ish kuchining 

migratsiyasi, investitsiyalar oqimining kuchayishi, zamonaviy xo„jalik aloqalarining 

samaradorligini oshirish kabilar mamlakatlarning rivojlanishini ta‟minlovchi asosiy 

omilga aylanmoqda. Bularning ta‟sirida ta‟lim sohasi ham rivojlanadi, ayni paytda 

uning raqobat sharoitida faoliyat ko„rsatishga majburligi oshadi. 

Shuning uchun ham ta‟lim tizimida, xususan, oliy ta‟limda uchta maqsadni 

amalga oshirish ko„zda tutiladi. Birinchi, ta‟lim jarayoni va uning sifati yuqori bo„lishi 

lozim. Ikkinchi, ta‟lim tizimida yuqori samaradorlik (har bir mutaxassis tayyorlashga 

ketadigan sarf-xarajatlarni pasaytirish) ta‟minlanishi kerak. Uchinchi, ta‟lim tizimi 

ommabop, ya‟ni, barcha o„qishni xohlovchilar uchun qulay (vaqt, joy, mablag„ nuqtai 

- nazaridan) bo„lmog„i lozim. Bu tamoyillar bir-biri bilan chambarchas bog„liq, 

chunki, ularning har birini alohida ravishda amalga oshirib bo„lmaydi. Ammo, 

kutiladigan natijaga erishish nuqtai - nazaridan bu maqsadlar bir-birini qisman inkor 

etadi. 

Hozirgi davrda axborot kommunikatsiya texnologiyalarini ta‟lim tizimida qo„llash 

va unning imkoniyatlaridan to„liq foydalanish mazkur muammoni hal qilishning eng 

maqbul yo„lidir. 

Bu borada rivojlangan mamlakatlardagi universitetlarda amalga oshirilayotgan 

faoliyat tajribasi yuqorida qayd etilgan holatning hayotiy ekanligidan dalolat beradi 

Axborotlashgan jamiyat yaratish yo„lida yuksak ma‟naviyatga ega bo„lgan 

kadrlar tayyorlash – bugungi ustuvor vazifa, davr taqozosidir. Respublikamizda AKT 

sohasida milliy axborotlashtirish tizimini shakllantirish, jamiyat hayoti va 

iqtisodiyotining barcha jabhalariga zamonaviy axborot texnologiyalari, kompyuter 

texnikasi va telekommunikatsiya vositalarini ommaviy ravishda joriy qilish va 

ulardan foydalanish, fuqarolarning axborot olish bo„yicha o„sib borayotgan 

ehtiyojlarini to„laroq qondirish, jahon axborot resurslariga ulanish imkoniyatini 

kengaytirish asosiy vazifalardan hisoblanadi. 

Axborot kommunikatsiya texnologiyalari masofaviy ta‟limda o„qitishni 

mukammallashtirishning keng imkoniyatlarini yaratib beradi. 

Ta‟kidlash kerakki, har bir alohida olingan inovatsion faoliyat natijasi bo„lib 

erishilgan sifat, jamiyat rivoji talablarini to„g„ri va to„la inobatga olinganligi, barqaror 

iqtisodiy o„sishga erishish kabilar kiradi. 

Sifat darajasi esa joriy bilimlar yoki mahsulotlarga nisbatan takomillashtirilgan 

turlar yaratilganligi bilan o„lchanadi. Jamiyat talablari esa, uning ijtimoiy va biznes 

taraqqiyoti uchun muhim ahamiyat kasb etadigan zarurat ekanligi bilan aniqlanadi. 

Ularning tabiiy ko„rinishi bilimlar, texnologiyalar yoki echimlar shaklida namoyon 

bo„ladi. Sifat va zaruriylik kasb etish darajasi ilmiy - tadqiqot natijalarining qiymatini 

baholashda qo„llaniladi. Har qanday innovatsiyani qo„llanilishining iqtisodiy 

samarasi, xuddi shu kabi voqeliklarni avvalgi natijasiga taqqoslaganda keskin ijobiy 

o„zgarishlarga erishilganlik bilan izohlanadi. Shu bilan birga uning yashovchanligi va 

rivojlanishi davomiyligi bilan belgilanadi. 

Xulosa qilib aytadigan bo„lsak, AKTni jamiyat va iqtisodiy sohalarda qo„llash 

innovatsion rivojlanishini ta‟minlaydi. Uning sohalari: 

 AKT ta‟lim tizimlarini boshqarishda qo„llash; 

 AKT kutubxona va axborot resurs markazlarini tashkil etishda qo„llash; 

 AKT dars berish jarayonida qo„llash. 

Yuqorida ta‟kidlanganidek, zarur bilimlarni sotish va sotib olish uning tovarga 

aylanganligini bildiradi. Chunki, bilimlarning muntazam ravishda yangilanib turilishi 

va ularni ish kuchi tomonidan qo„llanilishi ijtimoiy - iqtisodiy taraqqiyotning kalitidir. 

Bilim berishga ixtisoslashgan oliy ta‟lim va o„rta maxsus o„quv yurtlarida 

innovatsiyalar keng ko„lamda qo„llanilishi zarur. Ya‟ni, masofaviy o„qitishni maktab 

ta‟limiga tatbiq etish, yangi fanlar va texnologiyalarni qo„llash kabilar shular 

jumlasidandir. Ushbu jarayonning ommaviylashishi natijasida, universitetlarning 

ishlab chiqarish va bozor bilan aloqasi yuzaga kelishida muhim ahamiyat kasb 

etadi. 

Shuningdek, ta‟lim jarayoniga axborot kommunikatsiya texnologiyalarini 

qo„llash quyidagilarga imkon beradi: 

 shaxsning intellektual va ijodiy qobiliyatini rivojlantirishiga; 

 jamiyatning har bir a‟zosi o„z malakasini oshirish va faoliyat sohasini 

o„zgartira olishiga; 

 qulay ta‟lim uchun shart-sharoit yaratish va masofaviy ta‟lim samarasini 

oshirishga; 

 ta‟lim resurslaridan samarali foydalanish asosida bir talabaga to„g„ri keluvchi 

xarajatlarni pasaytirishga; 

 oliy o„quv yurtlarida an‟anaviy ta‟lim shaklida o„qish imkoni bo„lmagan 

shaxslarga masofaviy ta‟lim vositasida oliy ma‟lumot olishga va shu kabilar. 

Xulosa qilib aytadigan bo„lsak, ta‟lim tizimida axborot kommunikatsiya 

texnologiyalarini qo„llash, ham iqtisodiy, ham ijtimoiy samara beradi. Shunig uchun 

bu boradagi nazariy, uslubiy va boshqa jihatlarni davr talablari asosida 

takomillashtirilishi bugungi kunnig dolzarb vazifalaridir. 

